
1. INTRODUSAUN 
Iha tinan fiskál 2026, IX Governu Konstitusionál aprova Orsamentu Jeral Estadu 

(OJE) ba Fundo Espesiál Dezenvolvimentu Ataúro (FEDA) ho montante US 

$4,309,401.00. Orsamentu ida ne’e sei utiliza hodi apoia kontinuidade funsionamentu 

institusionál FEDA no implementasaun programa no projetu dezenvolvimentu iha Ilha 

Ataúro. 

 

 

 

 

 

 

 

 

 

 

 

 

Maioria 

orsamentu ba tinan 2026 aloka ba Kapital Dezenvolvimentu, ne’ebé sei utiliza hodi 

finansia area prioridade infraestrutura inklui atividade konstrusaun no reabilitasaun 

fasilidade públika hanesan estrada, edifísiu públiku, eskola, eskritóriu, no mos 

sistema fornesimentu bee-mos ba komunidade. 

 

Orsamentu balun sei utiliza ba Transferénsia Públika, ne’ebé foka liu ba 

indeminizasaun komunidade sira ne’ebé dadaun hela ka okupa  áreas ne’ebé 

planeadu ona ba implementasaun projetu infrastruturá públiku, inklui portu, aeroportu 

no fasilidade públika seluk. Abordajen ida ne’e importante atu garante 

implementasaun projetu lao ho dignu no respeitu direitu komunidade no estabilidade 

sosial. 

 

Tabela 1: Alokasaun OJE 2026 ba FEDA, tuir kada kategoria 

orsamental 

Nú Kategoria Montante (USD) 

1. Kapital Dezenvolvimentu $2,946,746.00 

2. Transferénsia Públika $500,000.00 

3. Saláriu no Vensimentu $216,844.00 

4. Kapital Minor   $49,999.00 

5. Bens no Servisu $595,812.00 

 Total $4,309,401.00 

Atu garante remunerasaun ba funsionáriu FEDA no kontinuidade servisu 

administrativu no tékniku,  prevé mós alokasaun orsamentu ba Saláriu no 

Vensimentu. Parte balun husi orsamentu aloka ba Kapital Minor  hodi sosa 

ekipamentu no transporte ba ekipa téknika atu hala’o servisu iha terrenu. Enkuantu, 

orasamentu ba Bens no Servisu sei kobre despeza operasionál sira hanesan 

manutensaun, komunikasaun, transporte, ajudas de kustus, renda edifísiu no 

despeza operasionál seluk, ne’ebé esensiál atu garante funsionamentu institusaun 

FEDA iha 2026. 

 

Tuir mai, dokumentu ida ne’e sei aprezenta  planu FEDA ba tinan 2026, inklui Planu 

Atividade sira iha kada kategoria orsamentu, Planu Forsa Trabalhu no Planu 

Aprovizionamentu, Plano ba Programa Indeminizasaun, no revisaun ba Planno 

Ordenamentu Territoriu Ataúro. Iha parte ikus, dokumentu sei identifika dezafiu no 

difikuldade sira ne’ebé sei enfrenta iha prosesu implementasaun, no aprezenta 

rekomendasaun ruma atu asegura  ezekusaun planu 2026 bele atinji rezultadu 

ne’ebé positivu. 

2. PLANU ATIVIDADE 2026 

2.1 KAPITAL DEZENVOLVIMENTO  

Alokasaun orsamentu ba kategoria Kapital Dezenvolvimentu iha tinan fiskál 

2026 hamutuk US $2,946,746.00, ne’ebé reprezenta aumentu 55.2% kompara 

ho alokasaun  iha tinan 2025 (US $1,898,585.00). Dezempenhu ezekusaun 

orsamentu iha kategoria Kapital Dezenvolvimentu iha tinan rua ikus mos 

konsideradu di’ak tebes, ho taxa atinjimentu 98% iha tinan 2024 no 99% iha 

tinan 2025. 

 

Tabela 2: Alokasaun & Ezekusaun Kapital Dezenvolvimentu 2024 & 2025 

Tinan Total 

Alokasaun 

USD 

Total Ezekusaun 

USD 

Balansu (fila 

ba kofre 

estadu) 

Taxa 

Ezekusaun 

(%) 

2024 $1,688,999.00 $1,650,074.71 $34,461.83 98% 

2025 $1,898,585.00 $1,828,814.79 $15,777.00 99% 

Fontes: Budget Transparency Portal, https://www.budgettransparency.gov.tl/publicTransparency 

 

Orsamentu Kapital Dezenvolvimentu ba tinan 2026 sei utiliza hodi finansia 

implementasaun projetu infrastrutura prioritáriu sira, inklui: 

 Konstrusaun estrada foun; 

 Konstrusaun eskola públika; 

 Konstrusaun edifísiu FEDA; 

 Konstrusaun kazerna UPM; no 

 Konstrusaun no kanalizasaun sistema fornesimentu bee-mos husi bee-

matan Maquer, hodi fornese bee ba komunidade sira iha parte osidentál 

Ilha Ataúro. 

 

 

 

https://www.budgettransparency.gov.tl/publicTransparency

2.1.1 Projetu Konstrusaun Estrada 

Husi tinan 2024 to’o 2025, FEDA loke ona estrada  ho total distánsia 8.2 

kilometru. Rezultadu ida-ne’e reprezenta etapa inisiál importante iha esforsu 

hodi hadia asesu no konektividade rodoviária iha ilha. 

 

 

 

 

 

 

 

 

Tabela 3:  Lista Projetu no Alokasaun Orsamentu ba Kapital Dezenvovimentu 2026 

Nú Naran Projetu Orsamentu(USD) 

1. Projetu Konstrusaun Estrada (Hakmerik-Berau; Arlo-

Adara; Vila – Oenan) 

$1,720,000.00 

2. Projetu Konstrusaun Eskola Téknika Vokasional $510,000.00 

3. Projetu Instalasaun no Kanalizasaun Bee-mos   $516.746.00 

4. Projetu Konstrusaun Edifísiu FED & Kazerna UPM $180,000.00 

5. Retensaun Konstrusaun eskola ESG Vila Maumeta $20,000.00 

 Total $2,946,746.00 

Tabela 4: Lista Projetu Estrada Finansia husi FEDA,  2024-2025 

Tinan Projetu Estrada Distansia 

2024 Bite - Berau 1.3 km 

 Arlo – Maquer 3.7 km 

2025 Bite – Berau (kontinuasaun) 1.7 km 

 Arlo – Maquer (kontinuasaun) 1.5 km 

 Total 8.2 km 

FEDA iha planu atu  konstrui tan estrada foun ho total 50 kilometru liu, atu 

bele liga  aldeia no suku iha Ataúro tomak (Figura 1). Atu atinji alvu ida ne’e 

presiza inklui planu iha Orsamentu Pluri-Anual 2026 to’o 2028, hodi permite 

implementasaun gradual tuir prioridade no kapasidade orsamentu iha kada 

tinan. Bazeia ba dokumentu tekniku ne’ebé prepara husi ekipa Diresaun 

Projeitos  FEDA no aprovadu husi Agência Nacional de Desenvolvimento 

(AND), kustu estimasaun atu konstrui dalan ho distansia 50+655 kilometru 

hamutuk US $23,873,412.70. 

 

Ba tinan 2026, ho orsamentu US$   $1,720,000.00, FEDA sei kontinua 

konstrui estrada foun hanesan tuir mai: 

 Konstrusaun Estrada Hakmerik ba Berau-Macadade 

(Kontinuasaun), 2.5 km (US$600,000); 

 Konstrusaun Estrada Arlo ba Adara – Beloi (Kontinuasaun), 1.8 km 

(US$600,000); no 

 Konstrusaun Estrada Vila ba Oenan-Maquili (Loke Foun), 4 km 

(US$520,000). 

Figura 1.  Mapa Plano Estrada iha Ataúro 

2.1.2 Projetu Konstrusaun Eskola Téknika Vokasional Ataúro 

Iha tinan fiskál 2026, FEDA aloka orsamentu ho montante US$510.000.00. 

Alokasaun ida ne’e atu finansia konstrusaun edifísiu eskola, fornese 

ekipamentu laboratoriu, mobiliáriu, no mos infraestrutura desportiva. Liu husi 

esforsu ida ne’e governu sei promove  asesu ba edukasaun téknika no 

vokasional iha Ilha Ataúro, hodi prepara juventude ho kapasidade no 

abilidade praktika ne’ebé relevante ho nesesidade merkadu servisu no 

dezenvolvimentu lokál. 

 

Antes ne’e, iha tinan 2024, FEDA  halo konstrusaun Eskola Sekundária Jeral  

99 Ataúro, lokalizada iha Aldeia 03, Suku Vila Maumeta, ho alokasaun 

orsamentu US $118,768.00. Projetu eskola ida ne’e remata ona iha tinan 

2025 no inagura ofisiálmente iha fulan Janeiru 2026. 

 

2.1.3 Projetu Instalasaun no Kanalizasaun Bee-mos  (Bee-matan Maquer) 

Iha 2026 FEDA aloka orsamentu US$516,746.00 atu melhora sistema 

instalasaun no kanalizasaun hodi fornese be-mós ba komunidade iha parte 

osidental ilha Ataúro, inklui; Atecru, Adara, Arlo, Iliana, Douro no Fatu’u. 

 

Komunidade Ataúro kontinua enfrenta dezafiu boot atu asesu ba bee-moos. 

Kondisaun jeográfiku no klimatika, ne’ebé karakteriza ho la iha mota 

permanente, be-matan limitadu, difikulta tebes disponibilidade ba be-moos. 

Posu sira iha tasi-ibun, antes hanesan rekursu bee krusiál ba komunidade, 

dala barak  labele utiliza, tanba hetan intruzaun husi tasi ben, liuliu durante 

tempu bailoron. Sistema kolleita udan-been hala’o ona, maibé iha de’it eskala 

uma-kain, no kapasidade armazenamentu la  sufisiente atu atu responde ba 

ezijénsia no nesesidade husi rezidente no turista sira. 

 

Dadaun ne’e iha sistema be-matan rua (2) prinsipál maka eziste no 

funsiona iha Ataúro.  

 Sistema parte osidentál Ataúro, utuliza bee-matan Maker, uza 

sistema gravitasaun fornese bee-moos  ba komunidade iha fatin 

sira hanesan Maquer, Atecru, Adara, no Arlo. Iha fatin sira 

hanesan, Iliana, Douro no Fatu’u, komunidade depende de'it ba 

udan-been, ne'ebé sira halibur no enxe ba tanke simentu sira rasik 

konstrui. Bainhira tempu bailoro-naruk no udan-ben iha tanke 

rezervatoriu hotu, komunidade sira tenke sosa bee-mos husi aldeia 

seluk hanesan Adara no Beloi. Iha tinan hirak liu ba Cruz Vermelha 

Timor-Leste halo rehabilitasaun ba bee-matan Maquer no halo 

kanalizasaun to’o iha Arlo, maibe sistema kanalizasaun dadau ne’a 

aat hotu ona. Iha 2023, UNDP mos halo kanalizasaun, maibe 

projetu ladauk finaliza ate a data. 

 

 Sistema iha parte orientál, utiliza bee-matan Berau, estabelese iha 

2004 liu husi parseria  ho Águas de Portugal. Sistema ida ne'e uza 

gravitasaun hodi  fornese bee-moos ba suku sira hanesan Vila 

Maumeta, Beloi, no Biqueli. Maibé, infraestrutura, liuliu 

kanalizasaun kanu bee, barak mak kuak no kotu,  presiza hadi’a no 

troka. 

 

 Alénde sistema bee prinsipál rua iha leten, aldeia balu utiliza bee-

moos husi bee-matan ki’ik sira, hanesan bee-matan Era’ir, Erina, 

Erani, Abaktia, Bitau, Abaktedi no Bitau iha Makadade, bee-matan 

Tulai E-bua iha Maquili, bee-matan Eclae, Oesiripauk, Ekmotai no 

Erhutak iha Vila Maumeta no bee-matan Erina no Lubadoe iha 

Beloi. Bee-matan sira ne’e depende ba tempu no dala barak maran 

durante bailoron.  Sistema iha bee-matan hirak ne’e laiha 

manutensaun regulár no laiha sistema tratamementu ba bee-moos. 

Komunidade tenke nono bee molok hemu hodi prevene moras  

ne'ebé hadaet liu husi bee. 

Figura 2.  Bee-matan no Sistema Fornesimentu Bee iha Ilha Ataúro  

 

Ba melhoramentu sistema be-matan parte orientál, bee-matan 

Berau FEDA sei inklui iha Planu OJE 2027.  

2.1.4 Projetu Konstrusaun Edifísiu FEDA no Kazerna ba Unidade Policia 

Marítima 

Iha tinan 2024 no 2025, FEDA aloka ona orsamentu balun  halo reabilitasaun 

ba edifísiu iha Ataúro, hodi apoia funsionamentu institusionál. Maibé, edifísiu 

dadaun ne’e ladauk sufisiente atu akomoda no fasilita nesesidade servisu 

funsionáriu FEDA. Ho konsiderasaun ba limitasaun ida ne’e, iha tinan fiskál 

2026, FEDA aloka tan orsamentu ho montante US $180,000.00 atu konstrui 

edifísiu foun FEDA iha Ataúro. Edifísiu foun ida ne’e sei hadia kondisaun 

servisu, hametin koordinasaun institusionál, no garante funsionamentu 

institusional ne’ebé di’ak no efisiente ba implementasaun programa no 

projetu FEDA iha ilha Ataúro. 

 

Aloksaun orsamentu ida ne’e mos sei utiliza atu konstrui kazerna ba UPM iha 

Beloi, Ataúro. Ida ne’e hanesan parte husi esforsu governu atu hametin 

kapasidade seguransa marítima no prezensa estadu iha área tasi Ataúro. 

Konstrusaun kazerna UPM sei fasilita equipa UPM Ataúro atu hadia liu tan 

sira nia kondisaun servisu no mobilidade operasionál, hodi aumenta 

efisiénsia iha monitorizasaun no manutensaun seguransa tasi, no kontribui ba 

protesaun komunidade peskador no utilizadór tasi iha Ilha Ataúro. 

 

2.2 BENS NO SERVISU 

Orsamentu ba kategoria Bens no Servisu  ba tinan fiskál 2026 hamutuk US 

$595,812.00. Kompara ho alokasaun iha OJE 2025, ho montante US 

$650,279.00, alokasaun ba kategoria  Bens no Servisu  iha 2026 hatudu 

redusaun 8.3%. Redusaun ida ne’e reflete esforsu atu kontrola no optimiza 

despeza operasionál no hadiak efisiénsia jestaun orsamentu. 

 

Rezultadu ezekusaun orsamentu iha kategoria Bens no Servisu iha tinan rua 

ikus hatudu taxa atinjimentu ne’ebé ladauk satisfatóriu, tanba la konsege atinji 

dotasaun orsamentu ne’ebé planeadu ka previstu. Iha tinan 2024, ezekusaun 

Bens no Servisu atinji deit 65.2%, no iha tinan 2025  atinji deit 46.4%. 

Kondisaun ida ne’e hatudu klaramente katak presiza hadiak planeamentu, 

jestaun, monitorizasaun no kontrolu ba despeza no atividade sira iha kategoria 

ida ne’e. 

 

Tabela 5: Alokasaun & Ezekusaun Bens no Servisu 2024 & 2025 

Tinan Total 

Alokasaun 

USD 

Total Ezekusaun 

USD 

Balansu 

(fila ba 

kofre 

estadu) 

Taxa 

Ezekusaun 

(%) 

2024 $547,298.00 $357,051.29 $190,246.71

  

65.2% 

2025 $650,279.00 $301,991.72 $348,287.28

  

46.4% 

Fontes: Budget Transparency Portal, https://www.budgettransparency.gov.tl/publicTransparency 

 

Responde ba situasaun ida ne’e, FEDA sei halao planu no monitorizasaun 

regular, liu husi avaliasaun kada fulan ka kada trimestral, atu kontrola, analiza 

no foti desizaun no asaun imediatamente. Medida sira ne’e inklui mudansa 

orsamentu (virement), reajustamentu planu atividade, no foti sasukat jestaun 

seluk ne’ebé presiza, atu garante katak alokasaun orsamentu bele nafatin 

ezekuta tuir planu ne’ebé previstu ona. 

 

Iha tinan fiskál 2026, alokasaun orsamentu iha kategoria 502 – Bens no 

Servisu Korrente sei utiliza hodi finansia atividade sira hanesan tuir mai: 

 

 

 

 

 

Tabela 6: Lista Alokasaun Bens no Servisu ba 2026  

Nú. Rúbrika Deskrisaun Orsamentu 

Alokadu 

https://www.budgettransparency.gov.tl/publicTransparency

(USD) 

1) 5020402 Electricity Kustu ba utilizasaun enerjia 

eletrisidade iha edifisiu FEDA 

$5,000.00 

2) 5020901 Office 

Supply 

Fornesimentu material 

ekskritoriu hodi  apoiu   

atividade operasional FEDA 

$15,000.00 

3) 521002 Vehicle 

Operation Fuel 

Kustu ba kombustivel ba 

transporte hodi ba atividade 

operasional FEDA iha terrenu 

$9001.00 

4) 5021701 

Maintenance of 

Vehicle 

Kustu ba manutensaun veikulu 

FEDA (unidade 4) 

$9,899.00 

5) 5021704 

Maintenance of 

electricity 

Kustu ba manutensaun no 

fornesimentu komponente 

eletrisidade iha eskritoriu FEDA 

(hadiak no troka lampu, fiu, 

tomada no asesoriu eletrisidade 

seluk tan) 

$2,000.00 

6) 5021706 

Maintenance of Air 

Conditioners (AC) 

Kustu ba manutensaun  Ar-

condicionado (AC) 

$5,000.00 

7) 5021709 

Maintenance of 

Administrative 

Office 

Kustu manutensaun   iha 

Eskritoriu FEDA 

$50,000.00 

8) 5021901 Fixed 

Comunications 

Kustu ba fornesimentu 

ekipamentu komunikasaun no 

lina komunikasaun fixu, inklui 

lina internet 

$7,466.00 

9) 5021902 Mobile 

Comunications 

Kustu fornesimentu krédito 

(pulsa) telemóvel 

$4,200.00 

10) 5022001 National Kustu ba aluger transporte $10,000.00 

Transports hanesan ro-ahi (tula sasan no 

ekipamentu FEDA), no mós 

aluger aviaun atu apoiu 

atividade urjente, no responde 

ba situasaun emerjensia ruma.  

11) 5022002 

International 

Transports 

Kustu ba viajem internasional 

(inklui bilthete no seluk tan) 

$40,000.00 

12) 5022101 Catering 

Servisces 

Fornesimentu ai-han ba 

atividade sira hanesan 

enkontru, workshop, no 

seminariu. 

$20,001.00 

13) 5023106 Rentals of 

IT Equipment 

Renda ba ekipamentu IT $14,246.00 

14) 5022401 

Allowances for 

Local Business 

Subsídiu ba atividade ofisial – 

viajen lokál 

$60,000.00 

15)  5022402 

Allowances for 

Overseas Business 

Subsídiu ba atividade ofisial – 

viajen estranjeiru 

$59,978.00 

16)   5022501 Studies, 

Expert 

Recommendations 

Estudu no rekomendasaun husi 

espesialista ka peritus sira 

$52,999.00 

17) 5022502 Training 

and Lectures 

Treinamentu, formasaun no 

palestras 

$9,000.00 

18) 5100207 HR 

training and 

development 

Treinamentu no 

dezenvolvimentu Rekursu 

Humanu 

$60,000.00 

19) 5106004 Training 

and Capacity 

Building 

Treinamentu, formasaun, 

kapasitasaun iha area 

espesializadas 

$60,022.00 

20) 5023101 Medium Despezas ba kontratu $102,000.00 

and Long Term 

Real 

arrendamentu uma/edifisiu ka 

rai ba longu prazu? 

  Total $595,812.00 

 

2.3 SALÁRIU NO VENSIMENTU 

Alokasaun ba kategoria Saláriu no Vensimentu ba funsionáriu FEDA hamutuk 

US$ 216,844.00 iha tinan 2026. Orsamentu ida-ne’e atu selu ba funsionáriu 

hamutuk nain 32, inklui: Diretor Ezekutivu (1), Diretora Adjunta (1), Diretor 

Adjunto (1), Asesor (1), no funsionáriu kasuál (28). 

Kompara ho alokasaun Saláriu no Vensimentu iha OJE 2025, alokasaun iha 

tinan 2026 reduz 25%, husi US$ 289,194.00 tun ba US$ 216,844.00. 

 

Analize husi esperiénsia ezekusaun orsamentu iha tinan rua (2) ikus hatudu katak 

persentajen ezekusaun relativu di’ak, maibé seidauk atinji nivel masimu. Iha tinan fiskál 

2024, persentajen ezekusaun atinji 87.9%, no iha tinan 2025 atinji 96.5%. 

 

 

 

 

 

 

 

 

Tabela 7: Alokasaun & Ezekusaun Salarariu no Vensimentu  2024 & 2025 

Tinan Total Alokasaun 

USD 

Total 

Ezekusaun 

USD 

Balansu 

(fila ba 

kofre 

estadu) 

Taxa 

Ezekusaun 

(%) 

2024 $250,391.00 $220,083.12 $30,307.88

  

87.9% 

2025 $ 289,194.00 $279,065.85 $10,128.15 96.5% 

``Fontes: Budget Transparency Portal, https://www.budgettransparency.gov.tl/publicTransparency 

 

Fator prinsipál sira ne’ebé kontribui ba persentajen ezekusaun ne’e inklui: 

 Rezignasaun funsionáriu iha tempu ezekusaun orsamentu; 

 La halo rekrutamentu foun atu substitui funsionáriu ne’ebé sai ona; 

 Falta ezersísiu regular atu halo ajusmentu alokasaun orsamentu hodi 

responde ba mudansa iha númeru funsionáriu. 

 

Distribuisaun kategoria orsamentu 501 – Saláriu no Vensimentu ba funsionáriu 

FEDA iha tinan 2026 hanesan tuir mai: 

 

 

 

 

 

 

 

 

 

 

Tabela 8: Lista alokasaun Salariu no Vensimentu ba 2026 

Nú. Rúbrika Deskrisaun Orsamentu 

Alokadu (USD) 

1) 5010102 Salaries for 

Members of 

Management 

Salariu ba Diretor Executivu 

FEDA 

$48,600.00 

2) 5010103 Salaries for 

Directors 

Salariu ba Diretores Nasional $18,360.00 

3) 5010105 Salary for 

National Contractual 

Salariu ba funsionariu 

kontratadu sira, inklui tékniku 

$131,884.00 

https://www.budgettransparency.gov.tl/publicTransparency

Staff  espesializada no asesor. 

4) 5010110 Thirteenth 

Month Salary  

Saláriu ba décimo terceiro mês $18,000.00 

  Total  $216,844.00 

 

3. PLANU FORSA TRABALHU 2026 
Iha tinan 2026, forsa trabalhu FEDA kompostu husi dirijente nain tolu (3), funsionáriu 

kontratadu kazuais nain rua-nulu resin walu (28), no asesor ida (1), ho total 

funsionáriu hamutuk nain tolunulu resin rua (32).  

 

Kompara ho tinan 2025, ne’ebé FEDA iha funsionáriu hamutuk nain hat-nulu resin 

tolu (43), iha tinan 2026 akontese redusaun funsionáriu nain sanulu resin ida (11). 

Redusaun ida-ne’e resulta husi terminasaun kontratu funsionáriu kazuais sira ne’ebé 

la kontinua servisu iha FEDA, ho objetivu atu halo ajusmentu forsa trabalhu ne’ebé 

realistiku no tuir kapasidade ezekusaun institusionál. 

 

Estrutura organizasionál FEDA regula ho Dekretu-Lei Nú. 83/2023. Tuir artigu 7 husi 

dekretu-lei refere, órgaun FEDA kompostu husi Konselhu Jerál, Diretor Ezekutivu ho 

Sekretariadu FEDA, no Fiskál Úniku. Konselhu Jerál FEDA kompostu husi 

reprezentante Ministériu Administrasaun Estatal (MAE), Ministériu Obras Públikas 

(MOP), Ministériu Transporte no Komunikasaun (MTK), no Ministériu Planeamentu 

no Investimentu Estratéjiku (MPIE), ne’ebé iha knaar prinsipál atu halo revizaun, 

diskusaun no aprovasaun ba Planu Asaun Anuál (PAA) no orsamentu FEDA. FEDA 

iha tutela direta iha MAE nia okos, no Dekretu-Lei Nú. 49/2023 fó ba Ministru MAE 

nia kompeténsia atu halo fiskalizasaun no supervizaun ba FEDA. Diploma Ministeriál 

Nú. 24/2024 komplementa dekretu-lei refere hodi defini  estrutura organizasionál 

internu no mekanismu funsionamentu FEDA. 

Figura 3. Estrutura Orgánika FEDA 

 

 

 

Forsa trabalahu FEDA planeadu bazeia estrutura  organika FEDA aprezenta iha 

Diploma Ministeriál Nú. 24/2024.  

 

To’o 2026 estrutura ne’ebé prienxe ka kompleta ona mak;  

 Diretor Executivo; 

 Diretor Adjunto de Projetos; 

 Diretora Adjunta de Administracao Geral; no  

 Chefe de Departemento de Expediente Geral e Recurso Humano.  

 

Pozisaun Chefe de Unidade de Aprovisionamentu sidauk prienxe, maske iha ona 

ekipa aprovisionamentu ida iha FEDA. Maioria pozisaun Chefe de Departementu iha 

estrura FEDA la dauk prienxe, no funsionamentu departementu hirak ne’e lidera 

diretamente husi Diretor Executivo, Diretora Adjunta no Diretor Adjunto.  

 

Funsionariu kontratadu kazuais sira fahe ba iha ekipa hodi suporta estrutura FEDA 

hanesan tuir mai; 

1) Ekipa Gabinete Diretor Executivo, kompostu husi Chefe Gabinete, Sekretaria, 

Administrasaun (nain 4) 

2) Ekipa Finansa (nain 4) 

3) Ekipa Aprovizionamentu (nain 3)  

4) Ekipa Patrimoniu no Lojistika (nain 2) 

5) Ekipa transporte, kondutor (nain 2) 

6) Ekipa Teknolojia Da Informasaun no Komunikasaun (nain 1) 

7) Ekipa Rekursus Humanu (nain 2) 

8) Ekipa Enginheiro  (nain 4)  ne’ebé suporta Diretor Adjunto 

9) Ekipa lokal iha eskritoriu Ataúro kompostu husi funsionariu administrasaun 

(nain 2), no seguransa (nain 2), limpeza (1). 

10) Ekipa Unidade Planeamentu kompostu husi Chefe unidade planeamentu (nain 

1), suporta husi assesor. 

4. PLANU APROVIZIONAMENTU 2026 
Planu Aprovisionamentu FEDA ba tinan 2026 bele hare iha tabela tuir mai; 

No Numeru Identifikasaun Objetu Kateg. Plano Ejekusaun 

kontratu 

Balansu Naran Kompania 

Vencedor 

 

1 001/Aprov-

AD/SFEDA/II/2026 

Fornesimentu 

servisu 

Karegamentu 

Pulsa Pré-Pagu ba 

Dirigente SFEDA 

BS  $    4,200.00   $   4,200.00   $            -    TIMOR 

TELECOM,SA 

 Fornese ona  

servisu tuir kontratu 

no halo ona 

pagamentu mensal 

Bazeia ba Invoice  

2 002/Aprov-

AD/SFEDA/II/2026 

karegamentu pulsa 

pos-pagu To Up 

Linha Intenet 4
G
 ba 

dirigente FEDA 

BS  $    7,466.00   $   1,800.00   $ 5,666.00  VIETTEL TIMOR 

UNIPESSOAL 

LDA 

 Fornese ona servisu 

tuir kontratu no halo 

ona pagamentu 

mensal Bazeia ba 

Invoice  

3 003/Aprov-

AD/SFEDA/II/2026 

Manutensaun 

Kareta 

BS  $    9,899.00   $   9,899.00   $            -    FASTEP LDA  Fornese ona servisu 

tuir kontratu  

4 004/Aprov-

AD/SFEDA/II/2026 

Fornecimento 

serviço Aluguer 

Maquina Fotocopia 

BS  $  14,246.00  

 

 

 

 

 $ 14,246.00   $            -    Jose Manuel 

Unipessoal Lda 

 Fornese ona servisu 

tuir kontratu no halo 

ona pagamentu 

mensal Bazeia ba 

Invoice  

5 005/Aprov-

AD/SFEDA/II/2026 

Bilhete Ro ba 

Kareta 

BS  $  10,000.00   $   5,000.00   $ 5,000.00  Jaj oceans 

Unipessoal Lda 

 Fornese ona servisu 

tuir kontratu no halo 

ona pagamentu 

mensal Bazeia ba 

Invoice  

6 006/Aprov-

AD/SFEDA/II/2026 

Fornesimentu 

kombustivel 

BS  $    9,001.00   $   9,001.00  

 

 

 $            -    Aitula Fuel 

Unipessoal Lda 

 Fornese ona servisu 

tuir kontratu  

7 007/Aprov-

AD/SFEDA/II/2026 

Fornesimentu 

Material Eskritoriu 

BS  $  15,000.00   $ 15,000.00   $            -    LOILARY 

SUPPLAYER 

UNIPESSOAL 

LDA 

 Fornese ona servisu 

tuir kontratu  

8 008/Aprov-

AD/SFEDA/II/2026 

Sosa Motorizadas 

boot 4 kiik 3 

KM  $  14,999.00   $ 14,999.00   $            -    Gabriel DFG 

Unipessoal Lda 

 Asina ona kontratu 

maibe sidauk halo 

fornesimentu  

9 009/Aprov-

AD/SFEDA/II/2026 

Sosa Ar 

Condisionado   

KM  $    5,000.00   $   5,000.00   $            -    Jolania Unip Lda   Fornese ona servisu 

tuir kontratu  

10 010/Aprov-

AD/SFEDA/II/2026 

Fornesimentu 

Catering 

BS  $  20,001.00   $ 20,001.00   $            -    Gebiapersoa 

Unipessoal Lda 

 Fornese ona servisu 

tuir kontratu  

11 011/Aprov-

AD/SFEDA/II/2026 

Fornesimentu 

Mobiliariu 

BS  $  10,000.00   $ 10,000.00   $            -    Newdadarui 

Unipessoal Lda 

 Fornese ona servisu 

tuir kontratu no halo 

ona pagamentu  

12 012/Aprov-

AD/SFEDA/II/2026 

Manutensaun 

eletrisidade 

BS  $    2,000.00   $   2,000.00   $            -    Tam Electrics 

Unipessoal Lda 

 Fornese ona servisu 

tuir kontratu no halo 

ona pagamentu Bazeia 

ba Invoice  

13 013/Aprov-

AD/SFEDA/II/2026 

Manutensaun AC BS  $    5,000.00   $   5,000.00   $            -    Tam Electrics 

Unipessoal Lda 

 Fornese ona servisu 

tuir kontratu no halo 

ona pagamentu Bazeia 

ba Invoice  

14 014/Aprov-

AD/SFEDA/II/2026 

Bilhete aviaun BS  $  40,000.00   $ 40,000.00   $            -    Rozi Tour & 

Travel Ho Sanel 

Travel 

 Sanel Travel Asina 

ona kontratu no halo 

ona fornesimentu ba 

aktividade formasaun 

iha indonesia  

15 016/Aprov-

AD/SFEDA/II/2026 

Ekipamentu 

Informatika 

KM  $  20,000.00   $ 20,000.00   $            -    Jolania Unip Lda   Pulika manan nain iha 

porta MF  

Total    $  186,812.00   $ 

176,146.00  

 $ 10,666.00      

                  

1 001/Aprov-

SK/SFEDA/VI/2026 

Rehabilitasaun Eiz 

Kazerna Militar ba 

edifisiu FEDA 

BS  $  57,149.28   $ 57,149.28   $            -       Prepara dokuemntus 

tender konsultasaun 

ho autoridade ba 

utilizasaun   

         

 NB        

 Bens Servisu  : 13        

 Kapital Minor 3        

 Total 16        

 Modalidae : Observasaun 

 ajusta Direta :15 Rajaun baze ba  Artigo 41.º 

Escolha do procedimento em função do valor 

1.  iha prosedimentu aprovisionamentu ho valór hanesan ka ki'ik liu US$ 50.000, entidade adjudikante bele foti nu'udar 

prosedimentu aprovisionamentu, liután konkursu públiku, konkursu restritu, solisitasaun ba kotasaun kaajuste diretu. 

 Solisitasaun Kotasaun 

1 

prosedimentu aprovisionamentu ho valór boot liu US$ 50.000 no valór hanesan ka ki'ik liu US$ 200.000, entidade 

adjudikante bele foti nu'udar prosedimentu aprovisionamentu, liután konkursu públiku, konkursu restritu ka 

solisitasaun ba kotasaun. 

5. PLANO PROGRAMA INDEMINIZASAUN – 

TRANSFERENSIA PÚBLIKA 
 

Iha tinan fiskál 2026, FEDA aloka orsamentu iha kategoria Transferénsia Públika 

ho montante US$ 500,000.00, atu implementa Programa Indeminizasaun ba 

komunidade no sidadaun sira ne’ebé hetan impaktu direta husi implementasaun 

projetu infrastrutura públika. Projetu sira-ne’e inklui portu, aeroportu, estrada, no 

fasilidade públika seluk ne’ebé mak FEDA sei konstrui. 

 

Programa Indeminizasaun ida ne’e importante atu garante implementasaun projetu 

hirak ne’e lao ho dignu no respeitu direitu komunidade hodi prevene konflitu sosial, 

hametin konfiansa públika ba instituisaun Estadu, no asegura estabilidade sosial 

iha area afetadu sira. 

5.1. Objetivu Programa Indeminizasaun 
Assegura indeminizasaun justa, transparente no pontuál ba komunidade no 

individuu afetadu husi projetu infrastrutura públika, hodi sustenta estabilidade 

sosial no kontinuidade dezenvolvimentu iha Illa Ataúro. 

5.2. Rejime Apropriasaun 
Rejime apropriasaun ba utilidade públika  inklui konstrusaun fasilidade públika 

(portu, aeroportu, terminal,  no seluk tan, hatur iha Lei Nu. 8/2017 de 27 de 

Abril, kona ba Expropriação Por Utilidade Pública.  

 

Direitu sidadaun ba indeminizasaun garante mos iha: 

 Konstituisaun Repúblika Demokrátika Timor-Leste, Artigu 54.º, n.º 3, 

ne’ebé determina katak expropriasaun ba interese públiku bele de’it halo 

tuir lei no ho indeminizasaun justa; 

 Lei n.º 8/2017, liuliu: 

- Artigu 56.º, 57.º, 58.º no 59.º, kona-ba prosedimentu no 

mekanismu prosesu indeminizasaun; 

- Artigu 60.º, 61.º, 62.º no 63.º, kona-ba forma, modalidade, prazu 

no kondisaun pagamentu indemnizasaun; 

 Lei n.º 13/2017, 5 de Juñu (Lei Rai), kona-ba rejime rai no dereitu 

propriedade. 

5.3. Estrutura Programa Indeminizasaun no 

Metodolojia Implementasaun 
Planu ba Indeminizasaun sei fahe ba faze haát (4),  adapta husi Prosedimentu 

Espropriasaun regula iha Artigu 18, Lei n.º 8/2017, ho detalha operasional 

hanesan tuir mai: 

 

 Faze I: Aktu Preliminár no Planeamentu Projetu (Janeiru 2026) 

Faze ida-ne’e inklui preparasaun dokumentu no kondisaun legais ba 

hahú prosesu expropriasaun, inklui: 

- Dokumentu planu projetu no dokumentu tekniku; 

- Lisensa ambiental tuir: 

 Dekretu-Lei n.º 26/2012 (Lei Baze Ambiental), 

 Dekretu-Lei n.º 5/2011 no Decretu-Lei n.º 39/2022 (Lisensa 

Ambiental); 

- Dokumentu relevantes seluk aprovadu husi entidades kompetente. 

 

 Faze II: Estabelisimentu Ekipa Konjunta ba Programa 

Indeminizasaun (Fevereiru 2026) 

- Estabelese Ekipa Konjunta Programa Indeminizasaun, lidera husi 

Diresaun Nasionál Rai, Propriedade no Servisu Kadastrál 

(DNRPSK); 

- Ekipa Konjunta kompostu husi representante husi: 

 DNRPSK,Ministériu Justisa; 

 FEDA; 

 Autoridade Administrativa Ataúro (AAA); 

 Autoridade lokál (Xefe Suku no Xefe Aldeia); 

 Sekretáriu Estadu Asuntu Toponímia no Organizasaun 

Urbana (SEATOU); 

 Ministériu Administrasaun Estatal; 

 Ministériu Defesa (se relevante); 

 Entidade governamentál relevantes seluk; 

- Preparasaun Plano Servisu no Kronograma ba Ekipa Konjunta. 

 

 Faze III: Levantamentu Dadus no Informasaun (Abril-Maiu 2026) 

- Levantamentu dadus kadastral bainhira area seidauk rejistadu; 

- Rejistu rai, uma, bens, ai-horis no meiu subsisténsia afetadu; 

- Verifikasaun lisensa ambiental no rekerimentu sira tuir Artigu 19, 

Lei n.º 8/2017; 

- Identifikasaun preliminár benefisiáriu indeminizasaun. 

 

 Faze IV: Konsultasaun Públika no Relatóriu Konsulta (Marsu – Julhu 

2026) 

- Hala’o konsultasaun públika tuir Artigu 22.º, 23.º no 24.º, Lei n.º 

8/2017; 

- Dizeminasaun informasaun kona-ba direitu sidadaun no 

mekanismu indeminizasaun; 

- Preparasaun no aprezentasaun Relatóriu Konsulta Públika. 

 

 Faze V: Negosiasaun no Preparasaun Akordu Indeminizasaun 

(Julhu-Augustu 2026) 

Negosiasaun no preparasaun akordu halo tuir Artigu 30.º, Lei n.º 8/2017, 

atu konkorda kona-ba: 

a) Montante indemnizasaun; 

b) Modalidade pagamentu (total ka parcelar), juru no prazu; 

c) Modu atu hala’o prestasaun; 

d) Indeminizasaun liuhosi fó soin ka direitu, tuir Artigu 61.º; 

e) Espropriasaun totál iha kazu espropriasaun parsiál; 

f) Kondisaun adisionál relevantes seluk. 

 

 Faze VI: Pagamentu Indeminizasaun (Setembru – Outubru 2026) 

- Pagamentu indemnizasaun hala’o tuir Artigu 61.º, Lei n.º 8/2017; 

- Pagamentu sei halo iha prazu la bele liu loron 30 husi data 

asinatura akordu, tuir Artigu 62.º, Lei n.º 8/2017; 

 

 Faze VII: Ezekusaun iha Terrenu – Eviksaun (se aplikável) 

- Hamamuk ka sobu fatin iha terrenu tuir lei; 

- Monitorizasaun kontinua hodi garante respeitu ba direitu 

komunidade no akordu assinadu. 

Kronograma  

Faze 

Indeminizasaun 
Deskrisaun Atividade 

2026 

Jan Feb Mar Apr May Jun Jul Aug Sep Oct Nov Dec 

Faze I Aktu Preliminár no Planeamentu Projetu 
            

Faze II Estabelisimentu Ekipa Konjunta                

Faze III Levantamentu Dadus no Informasaun                

Faze IV 

Konsultasaun Públika                  

Relatóriu Konsulta               

Faze V Negosiasaun no Preparasaun Akordu                

Faze VI Pagamentu Indeminizasaun                

Faze VII Eviksaun (se aplikável)               

6. DEZAFIUS NO REKOMENDASAUN 

Nú. Dezafius Rekomendasaun 

1. Ba projetu balun iha kategoria Kapital 

Dezenvolvimentu, (ezemplu hanesan 

projetu estrada ne’ebé fahe ba trosu 

sira, prosesu aprovizionamentu dala 

barak lao tarde. Ida-ne’e akontese 

tanba iha kada tinan fiskál presiza 

loke prosesu aprovizionamentu foun 

ba atividade projetu ne’ebé hanesan. 

Ida ne’e rezulta iha atrazu 

implementasaun no pagamentu, no fo 

risku hamenus persentajen 

ezekusaun projeito. 

 Projetu bele fahe tuir trosu no 

implementa iha tinan fiskál diferenti. 

Maibé, rekomenda atu halo ka emiti 

kontratu ida de’it ba trosu hotu-hotu 

ne’ebé implementa iha projetu ida 

nia okos. Montante kontratu tenki 

bazeia ba total orsamentu ne’ebé 

previstu iha BoQ. Pagamentu anual 

sei halo tuir alokasaun orsamentu 

ne’ebé aprova ona ba kada tinan 

fiskál. 

 Atu garante sustenabilidade 

finanseira, alokasaun orsamentu 

tenki halo ho abordagem pluri-anuál, 

hodi assegura katak  kada tinan 

fiskál, iha  orsamentu ne’ebé 

disponivel no sufisiente atu finansia 

kontinuidade implementasaun 

projetu refere. 

2. Tuir Dekretu-Lei n.º 83/2023, loron 23 

Novembru, kona ba 

Regulamentasaun Fundo Espesiál 

Dezenvolvimentu Ataúro (FEDA), 

Artigu 8.º (Konselhu Jeral), n.º 2, 

alínea f), ne’ebé determina katak 

Konselhu Jeral iha kompeténsia atu 

autoriza realizasaun despeza ba 

 Konselhu Jeral presiza autoriza 

imediatamente realizasaun despeza 

depois de aprovasaun planu durante 

reuniaun. Hanesan opsaun seluk, 

Konselhu Jeral bele delega 

kompeténsia autorizasaun despeza 

ba Diretor Ezekutivu, hodi evita 

atrasu prosesu aprovizionamentu. 



 

27 
 

finansiamentu projetu no programa 

sira ne’ebé aprova ona, inklui mos 

konsesaun subven­saun tuir alínea d) 

no e). Dispozisaun ida-ne’e sublinha 

katak presiza iha autorizasaun formál 

ba realizasaun despeza. 

 

Durante ne’e, autorizasaun despeza 

la konsege halo imediatamente depois 

de reuniaun Konselhu Jeral ne’ebé 

aprova de’it planu. Situasaun ida-ne’e 

afeta no prejudika prosesu 

aprovizionamentu, no mos atrasu 

implementasaun projetu no programa 

sira. 

 Ekipa FEDA presiza prepara 

dokumentu nesesáriu hotu-hotu, 

hodi garante katak Konselhu Jeral 

bele aprova autorizasaun despeza. 

3. Alokasaun orsamentu ba Salariu no 

Vensimentu iha tinan 2026 reduz 

25%, husi US$ 289,194.00 tun ba 

US$ 216,844.00. Maske númeru 

funsionariu mos redus ona (husi 43 

iha 2025 ba 32 pesoas iha 2026), 

orsamentu la sufisiente nafatin, no sei 

rezulta ba redusaun salariu no 

vensimentu ba funsionariu tomak 

ne’ebé sei afeta moral funsionáriu no 

dezempeñu institusaun. 

 Presiza halo virement 20% husi 

kategoria Bens no Servisu hodi 

aumenta ba kategoria Salariu no 

Vensimentu. Bazeia ba Dekretu-Lei 

n.º 41/2025, loron 15 Dezembru, 

kona ba Ezekusaun Orsamentu 

Jeral do Estado (OJE) ba 2026, 

espesifikamente Artigu 4.º kona ba 

Alterasaun Orsamentál, FEDA 

presiza hato’o pedidu ofisiál atu halo 

mudansa (virement) ba Presidente 

da Comissão da Função Pública ho 

justifikasaun ne’ebé forte no 

profunda.  

 FEDA bele propoin atu halo 

virement 20%, ho montante US$ 

119,162.40 husi total fundu  Bens no 

Servisus (US$595,812.00) hodi ba 

aumenta alokasaun iha kategoria  

Salarius no Vensimentus. Hodi 

nune’e total alokasaun kategoria 

fundu Salarios no Vensimentus  

2026 sei aumenta ba  US$ 

336,006.40 (soma hamutuk husi US 

$119,162.40 + US$ 216,844.00). 

 

4. Rezultadu ezekusaun orsamentu iha 

kategoria Bens no Servisu iha tinan 

rua ikus hatudu taxa atinjimentu 

ne’ebé ladauk satisfatóriu, tanba la 

konsege atinji dotasaun orsamentu 

ne’ebé planeadu ka previstu. Iha tinan 

2024, ezekusaun kategoria Bens no 

Servisu atinji de’it 65.2%, no iha tinan 

2025 atinji de’it 46.4%. Kondisaun ida-

ne’e hatudu klaramente katak presiza 

hadiak planeamentu, jestaun, 

monitorizasaun no kontrolu ba 

despeza no atividade sira iha 

kategoria ida-ne’e. 

 Presija prepara planu ne’ebé diak no 

halao atividade monitorizasaun 

regularmente, liu husi avaliasaun 

kada fulan ka kada trimestral, atu 

kontrola, analiza no foti desizaun no 

asaun imediatamente. Medida sira 

ne’e inklui mudansa orsamentu 

(virement), reajustamentu planu 

atividade, no foti sasukat jestaun 

seluk ne’ebé presiza, atu garante 

katak alokasaun orsamentu bele 

nafatin ezekuta tuir planu ne’ebé 

previstu ona. 

   

 

 


